
análise das políticas de
desenvolvemento rexional estruc-
túrase en 6 grandes apartados. No
primeiro deles, preséntase unha
serie de variables que permiten

caracteriza-la situación das 12 áreas funcionais
de Galicia, así como a caracterización da Galicia
interior e a Galicia occidental-costa. 

Para a realización deste primeiro punto pár-
tese dos datos do Anuario económico 2001
publicado por La Caixa, da renovación do
Padrón de habitantes a 1 de xaneiro de 1999, do
Mapa comarcal de Galicia, do primeiro Directo-
rio de Empresas de Galicia publicado polo IGE,
e dos datos facilitados polo Ardán.

Entre os aspecto salientables, as 24 comar-
cas pertencentes á Galicia occidental-costa (que
agrupan a 138 concellos) acollen o 33,6% da
superficie e o 69,5% da poboación galega, sendo
a súa densidade de poboación de 190,3 habitan-
tes por quilómetro cadrado, fronte ós 42,2 habi-

tantes por quilómetro cadrado no caso da Galicia
interior. En termos xerais, os diferentes indica-
dores económicos e variables con incidencia
económica amosan unha distribución entre a
Galicia interior e a occidentel-costa similar á
seguida polos datos poboacionais.

En termos de áreas funcionais, salienta a
concentración de empresas nas áreas funcionais
de Vigo e A Coruña, que acollen ó 40,3% das
empresas (fonte: IGE) e facturan en torno ó 60%
do valor engadido bruto e dos ingresos de explo-
tación (fonte: Ardán) das firmas de Galicia.

Posteriormente, descríbense os instrumen-
tos de desenvolvemento rexional da Unión
Europea e os do Estado, para analizar despois
os investimentos territorializados das adminis-
tracións públicas. Finalmente, as últimas partes
do presente apartado están dedicadas ó estudio
dos indicadores económicos de Galicia en ter-
mos de recadación tributaria e de contabilidade
rexional.

Desenvolvemento interior
de Galicia

A primeira aproximación ó desenvolve-
mento interior de Galicia realízase a partires dos
datos referidos ó territorio e poboación en Gali-
cia. Tal e como reflicte o cadro C.5.13. (Terri-
torio e poboación nas áreas funcionais
galegas), se se considera a separación entre a
Galicia occidental-costa e a Galicia interior, os
138 concellos pertencentes á Galicia occidental-
costa acollen o 33,6% da poboación galega
segundo os datos do padrón municipal de habi-
tantes a 1 de xaneiro de 1999, sendo a súa den-
sidade de poboación de 190,3 habitantes por
quilómetro cadrado, fronte ós 42,3 habitantes
por quilómetro cadrado da denominada Galicia
interior.

O número de entidades de poboación na
Galicia interior ascendeu a 16.283, o 54,4% do
total de Galicia, o que dá mostra do grao de dis-
persión da poboación galega.

Atendendo ós datos das diferentes áreas
funcionais, A Coruña e Vigo son as que presen-
tan a maior poboación, con 512.456 e 498.682
habitantes (o 18,8% e o 18,3% da poboación
galega, respectivamente). En termos de densida-
de de poboación, a área funcional con maior
densidade é Vigo, con 310,6 habitantes por qui-
lómetro cadrado, seguido de Pontevedra, con
252,6 hab./km2. Pola contra, as que presentan
unha menor densidade son Verín e O Barco, con
21,5 e 25,2 hab./km2.

En relación ós indicadores económicos de
Galicia, cadro C.5.14. (Principais indicadores
económicos das áreas funcionais galegas 1999),
a “cota de mercado” –índice que reflicte a capa-
cidade de consumo comparativa mediante un
termo medio de números índices de distintas
variables para expresa-la participación (en tanto
por 100.000 sobre o total nacional)– amosa que
a Galicia occidental presenta unha capacidade
de consumo de 4.422 (o 68,2% do valor do índi-
ce en Galicia) e que na Galicia interior, este é do
2.023.

Respecto ós diferentes “índices”, a Gali-
cia occidental-costa ten uns valores en torno ó
70% do total de Galicia, agás no caso do índi-
ce turístico, que acada o 81,5% do valor total
de Galicia e expresa a importancia turística
desta área..

Centrando e estudio no caso das áreas fun-
cionais, a área funcional de A Coruña é a que
presenta os maiores valores nos 6 indicadores
considerados, seguida  sempre por Vigo agás no
caso do índice turístico, onde as áreas funcionais
de Santiago e Pontevedra sitúanse entre as dúas
áreas funcionais. 

Pola contra, as dúas áreas con menores
valores no caso da cota de mercado, e dos índi-
ces comercial, de restauración e bares e turístico
son Verín e O Barco. No caso das áreas funcio-
nais con menor valor do índice industrial, sitú-
anse entre Verín e O Barco as áreas funcionais
de Lalín e Monforte, e no caso do menor índice
de actividade económica, é Lalín a que está
entre ámbalas dúas.

En relación ás variables con incidencia na
actividade económica, cadro C.5.15. (Princi-
pais variables con incidencia nas áreas funcio-
nais galegas 1999), salienta que, agás no caso
das oficinas bancarias e das actividades indus-
triais, todas elas seguen a mesma distribución
xeográfica entre Galicia occidental-costa e Gali-
cia interior que a existente para a variable pobo-
acional. 

Así, a Galicia occidental-costa acolle en
torno ó 70% dos teléfonos, empresas, activida-
des comerciais minoristas ou actividades de res-
tauración e bares, en tanto que a porcentaxe de
actividades industriais na Galicia occidental-
costa e o peso relativo do número de oficinas
bancarias no total galego está preto do 65%.

Ó igual que acontecía no caso dos diferen-
tes índices económicos, A Coruña e Vigo son as
áreas funcionais que presenta os valores máis
altos das variables consideradas, mentres que as
áreas funcionais menos desenvolvidas seguen a
ser Verín e O Barco.

A partires dos datos do primeiro Directo-
rio de Empresas de Galicia presentado polo
IGE, é posible coñece-la distribución das empre-
sas segundo a súa actividade económica e a área
funcional á que pertencen.

Atendendo á distribución entre Galicia
occidental-costa e á Galicia interior, os cadros
5.4.1. e C.5.16. (VEB e Ingresos de explotación
das empresas galegas 1999: distribución segun-
do áreas funcionais) reflicten que as 24 comar-
cas pertencentes ó primeiro grupo acollen o
70,5% do total de empresas que teñen a súa sede
social en Galicia (fonte: IGE), xerando o 85,2%
do VEB de 1999 e o 86,5% dos ingresos de
explotación. 

Nestas comarcas salienta, por unha banda,
o elevado peso relativo no total galego das
empresas pertencentes ó subsector fabricación
de material de transporte, co 90,3% das empre-
sas, e das industrias do papel, edición, artes grá-
ficas e reproducción de soportes gravados, co
83,7%, Pola contra, a importancia relativa das
industrias extractivas (e a dos seus compoñen-
tes), acada o 56,9%, e a das industrias de ali-
mentación, bebidas e tabaco, o 56,1%.

Os devanditos cadros 5.4.1. e C.5.16.
amosan a concentración da actividade nas áreas
funcionais de A Coruña e Vigo, onde as empre-
sas emprazadas nestas áreas funcionais (o 40,3%
do total das empresas galegas, segundo o IGE)
xeran o 60% do valor engadido bruto e o 61,7%
dos ingresos de explotación. Atendendo ás dis-

tintas ramas de actividade, Vigo e A Coruña aco-
llen máis da metade das empresas galegas no
caso das industria de transformación do caucho
e materias plásticas (62,2%), da industria da
construcción de maquinaria e equipo mecánico
(53,9%), da industria do papel, edición, artes
gráficas e reproducción de soportes gravados
(52,4%), da industria téxtil e da confección
(51,1%) e da industria de fabricación de material
de transporte e de material e equipo eléctrico,
electrónico e óptico (50,7%). 

Instrumentos de desenvolvemento
rexional da Unión Europea

O interese do comportamento financeiro
das Administracións Territoriais en Galicia, e o
impacto dos diferentes instrumentos de Política
Rexional da Unión Europea e do Estado en Gali-
cia, xustifica remiti-la análise correspondente ó
ano 1999, ó dispoñer como fonte do Informe
Económico Financeiro das Administracións
Territoriais do Ministerio de Administracións
Públicas, publicado no ano 2000.

Os pagos do FEDER percibidos pola
Comunidade Autónoma de Galicia (Obxectivo
I) no ano 1999, cadro 5.4.2., ascenderon a
78.714 millóns de pesetas, segundo datos da
Dirección Xeral de Fondos Comunitarios e
Financiamento Territorial do Ministerio de
Facenda. 

A súa distribución por axentes investidores
foi a seguinte: 32.805 millóns de pesetas corres-

Situación financeira dos instrumentos de Política Rexional da UE 1999

Instrumento financeiro Concepto Importe G/E

(en millóns de pesetas) (%)

FEDER Pagos percibidos 1999 78.714  12,6  

FEOGA-Orientación Aplicación de recursos a 31/12/99 17.014  9,2  

IFOP Aplicación de recursos a 31/12/99 26.118  11,5  

FSE Axudas concedidas 20.567  5,5  

Fondo de Cohesión Pagos recibidos 1999 9.777  5,2  

Fonte: Elaboración pripia CES-Galicia a partir dos datos do Ministerio de Administraciones Públicas,
Informe Económico-Financiero de las Administraciones Territoriales 1999 .

ponderon á Administración do Estado; 34.871
millóns de pesetas, á Comunidade Autónoma;
2.631 millóns de pesetas á Administración
Local; 6.238 millóns de pesetas corresponderon
ás empresas públicas; 320 millóns de pesetas, a
outros axentes; e pendentes de aplicación, 1.849
millóns de pesetas.

Os ditos pagamentos supuxeron o 16% dos
efectuados ás Comunidades Autónomas, Obxec-
tivo I, e o 12,6% do total cobrado.

A contribución financeira do FEOGA-
Orientación, no sector agrario, en 1999, por
aplicación dos recursos a 31/12/1999, segundo a
oficina orzamentaria do MAPA, elevouse a
17.014 millóns de pesetas: 5.300 millóns de
pesetas de axudas directas; 10.438 millóns de
pesetas en axudas indirectas; e 1.276 millóns de
pesetas de iniciativas e do programa Proder.

A dita contribución financeira supuxo o
14,2% do total aplicado polas Comunidades
Autónomas e o 9,17% do total dos fondos,
incluíndo os pendentes de aplicación.

A contribución financeira do IFOP no sec-
tor pesqueiro en 1999, por aplicación dos recur-
sos a 31/12/99, ascendeu a 26.118 millóns de
pesetas (9.104 millóns de pesetas por axudas
directas), o que supuxo o 18,2% do total aplica-
do polas Comunidades Autónomas e o 11,5% do
total dos fondos, incluíndo os pendentes de apli-
cación.

As axudas do Fondo Social Europeo
(FSE) en 1999 ascenderon a 20.567 millóns de
pesetas e o número de persoas beneficiarias foi
de 121.909. No reparto deses fondos, ó marco
plurirrexional correspondéronlle 11.017 millóns
de pesetas e á Comunidade Autónoma, 9.550
millóns de pesetas, o que supuxo o 7,8% do total
das zonas Obxectivo I e o 5,5% do total dos fon-
dos.

Os pagamentos do Fondo de Cohesión
recibidos pola C.A. de Galicia en 1999 ascende-
ron a 9.777 millóns de pesetas. A Administra-
ción estatal obtivo 741 millóns de pesetas; a

Administración Autonómica, 2.938 millóns de
pesetas, e as empresas públicas, 6.098 millóns
de pesetas, o que supuxo o 5,2% do total dos
pagamentos recibidos durante ese ano.

Instrumentos de desenvolvemento
rexional do Estado

A política rexional do Estado concrétase a
través do Fondo de Compensación Interterrito-
rial (FCI), os fondos económicos rexionais, o
programa de cooperación económica local e
mailas transferencias do Estado ás entidades
locais.

• O Fondo de Compensación Interterri-
torial 

Dentro dos recursos procedentes dos presu-
postos xerais do Estado á Comunidade Autóno-
ma, a política rexional de investimentos do Esta-
do se financia a través do Fondo de Compensa-
ción Interterritorial, que foi para Galicia en 1999
de 24.283,1 millóns de pesetas. A participación
relativa de Galicia no dito fondo foi do 17,5%. 

• Incentivos rexionais para a corrección
de desequilibrios económicos

Segundo os datos da Dirección Xeral de
Análise e Programación Orzamentaria do Minis-
terio de Facenda en 1999, Galicia, con 83 pro-
xectos por un total de 43.226 millóns de pesetas
de investimento subvencionable, conseguiu
unha subvención aprobada de 7.610 millóns de
pesetas, o que supón o 17,6% sobre o investi-
mento subvencionable. A dita cifra superou a
media das comunidades autónomas incluídas
neste sistema, que foi do 14,1%. (Galicia polo
sistema de incentivos rexionais pode chegar ata
o 50% do investimento subvencionable, por
estar considerado territorio do Tipo I). Os ditos
proxectos consideraban a creación de 1.724 pos-
tos de traballo e o mantemento doutros 4.654
empregos.

A distribución dos investimentos subven-
cionables entre os principais sectores econó-
micos foi a seguinte: Industria química e pro-

ducción de fibras artificiais e sintéticas (24,5%);
turismo (14,3%) e extracción e industria de
minerais non metálicos (14,3%).

• Programa de Cooperación Económica
Local da Administración do Estado

Dentro do Programa de Cooperación Eco-
nómica Local de 1998, as Corporacións galegas
executaron a 30/06/2000 2.421 millóns de pese-
tas correspondentes as subvencións do Ministe-
rio das Administracións Públicas, o que supón
un 91,9% das subvencións aprobadas e un 92%
das subvencións contratadas. A dita cantidade
supón o 14,7% do total estatal executado a dita
data.

Do Programa de Cooperación Económica
Local de 1999 a 30/06/2000, as Corporacións
galegas executaron 1.210 millóns de pesetas das
subvencións do Ministerio das Administracións
Públicas, o que significa o 42,6% das subven-
cións aprobadas e o 42,9% das subvencións con-
tratadas. A dita cantidade supón ó 15,6% do total
executado a dita data.

• Outras axudas do Estado ás entidades
locais 

En 1999, Galicia recibiu transferencias
correntes do Presuposto Xeral do Estado por
3.564 millóns de pesetas e transferencias de
capital por 719 millóns de pesetas, o que supuxo
un 3,2% e un 3,4% do total das transferencias do
Estado ás entidades locais.

Os presupostos consolidados das Entidades
Locais e da Comunidade Autónoma en 1999,
acadaron os 1.116.170 millóns de pesetas, un
7% do total dos presupostos de gastos consoli-
dados das CC.AA. e Entidades Locais do Esta-
do, segundo a Dirección Xeral para a Adminis-
tración Local do MAP.

Os investimentos territorializados
das Administracións públicas

O investimento real da Administración do
Estado, incluído nos Presupostos Xerais do
Estado de 1999, acadou unha porcentaxe territo-
rializable do 69% do total (3,4 puntos menos

Importe C.A./Total 99/98

(en millóns de pesetas) (%) (%)

Andalucía 109.011,8  9,4  17,8
Aragón 34.582,9  3,0  7,5
Asturias 32.768,2  2,8  54,6
Baleares 16.890,7  1,5  112,0
Canarias 31.546,0  2,7  -4,8
Cantabria 16.770,0  1,4  41,9
Castela e León 90.264,8  7,8  2,0
Castela - A Mancha 35.724,7  3,1  -13,7
Cataluña 52.900,2  4,6  23,1
Estremadura 19.808,9  1,7  12,6
Galicia 60.154,2  5,2  16,9
Madrid 199.345,9  17,2  0,8
Murcia 32.740,2  2,8  -15,7
Navarra 2.777,1  0,2  -38,4
País Vasco 17.159,0  1,5  26,8
Rioxa 8.742,0  0,8  32,5
C. Valenciana 38.225,6  3,3  -24,7
Ceuta 3.590,4  0,3  -4,6
Melilla 3.052,8  0,3  -27,0

Total territorializado 806.055,4  69,4  5,9

Non territorializado 265.466,0  22,9  30,3

Exterior 89.264,6  7,7  11,2

Total 1.160.786,0  100  11,1

Fonte: Ministerio de Administraciones Públicas , Informe Económico-Financiero

   de las Administraciones Territoriales. Presupuestos Generales del Estado para 1999

Investimento público do Estado, organismos autónomos e entes
públicos nas CC.AA. 1999

CADRO 5.4.3.



que no anterior exercicio), mentres o 22,8%
figura dentro da modalidade non territorializado
e o 7,7% corresponde á modalidade de investi-
mento no exterior.

Galicia recibiu da Administración do Estado
(Estado, Organismos Autónomos e Entes Públi-
cos), segundo os Presupostos Xerais do Estado
para 1999, un volume de investimento público
real territorializable de 60.154,2 millóns de pese-

tas, o que supón un 16,9% máis que no ano ante-
rior, o 5,2% do total do Estado (cadro 5.4.3.).

O comportamento dos axentes das admi-
nistracións públicas en 1999 e 2000 correspon-
dentes ó investimento civil (presupostos iniciais
de investimento público real territorializado,
excluídos gastos de defensa e os dos organismos
autónomos comerciais, industriais, financeiros
ou análogos, para que a comparación poda reali-

1998 (2) 1999 (3) 1998 (2) 1999 (3) 1998 (2) 1999 (3)

Producto interior bruto a precios de mercado (1) 4.748.862  5.085.379  86.968.544  93.068.288  5,46  5,46  
Valor engadido bruto a precios básicos (1) 4.325.271  4.596.025  79.211.092  84.112.540  5,46  5,46  
Remuneración de asalariados 2.315.393  43.594.756  5,31  
Excedente bruto de explotación 1.979.441  35.069.477  5,64  

Emprego total (ocupados) 1.060,4  1.093,4  14.839,0  15.335,7  7,15  7,13  
Emprego asalariado 738,2  12.140,4  6,08  

(1) prezos correntes

(2) datos provisionais

(3) avance
Fonte: INE, Contabilidad Regional de España

(miles de empregos)

Galicia / España

Indicadores económicos de Galicia e España en termos de contabilidade rexional 1998-99

(millóns de pesetas) (%)

Galicia España

CADRO 5.4.4.

unidade de medida período de
referencia Galicia España

Producción
PIB a prezos de mercado/hab. (España=100) 79,5  100  
Renda bruta disponible/hab. (1) (España=100) 88,3  100  
PIB / hab. en UPA (2) (media UE 15=100) 1998 64,0  81  

VEB a prezos básicos
Agricultura 7,1  4,0  
Industria 21,6  21,6  
Construcción 9,2  7,7  
Servicios 62,1  66,7  

Productividade do traballo
VEB pm/ocupado 76,4  100  

Agricultura 51,1  100  
Industria 88,2  100  
Construccion 91,2  100  
Servicios 76,4  100  

Variación media anual do VEB pm/ocupado 3,3  3,0  
Agricultura 2,5  1,6  
Industria -0,5 1,7  
Construccion 4,0  1,1  
Servicios 3,0  3,3  

Estructura sectorial do emprego
Agricultura 18,4  7,3  
Industria 17,9  20,1  
Construccion 11,1  10,6  
Servicios 52,5  61,9  

(1) Datos procedentes de Funcas

(2) Datos procedentes de Eurostat
Fonte: Secretaría de Estado de Organización Territorial del Estado, IN E,
   Contabilidad Regional de España, base 1995; Encuesta de Población Activa

(España=100) 1998

(% sobre o total dos
ocupados)

1999

(%) 1995-98

1999

Indicadores económicos de Galicia e España en termos de contabilidade rexional 1999

(%) 1999

CADRO 5.4.5.



zarse en termos homoxéneos) foi o seguinte: os
Concellos pasaron de 48,3 miles de millóns de
pesetas en 1999 a 52,1 miles de millóns de pese-
tas en 2000; as Deputacións pasaron de 16,2
miles de millóns de pesetas en 1999 a 23,1 miles
de millóns de pesetas en 2000; a Comunidade
Autónoma pasou de 110,3 miles de millóns de
pesetas en 1999 a 117,3 miles de millóns de
pesetas en 2000; e o Estado pasou de 96,6 miles
de millóns de pesetas en 1999 a 43,5 miles de
millóns de pesetas en 2000 (cadro C.5.9. Inves-
timento público real territorializado por axentes
das administracións públicas 1999-00: presu-
postos iniciais).

A participación dos distintos axentes das
administracións públicas nos gastos correspon-
dentes ó investimento civil ó longo do período
1997-2000 reflicten a seguinte situación: a
Comunidade Autónoma participou cun 48,1%;
as Deputacións, cun 7,1%; os Concellos, cun
21,4% e o Estado, cun 23,5%. 

Indicadores económicos de Galicia
en termos de recadación tributaria

A recadación tributaria dos anos 1999 e
2000, extractada nas principais figuras impositi-
vas, recóllese no cadro C.5.18. (Recadación dos
principais impostos estatais 1999-00).

A recadación líquida dos principais impos-
tos estatais en Galicia en 2000 foi de 581,5 miles
de millóns de pesetas. Este importe representa
sobre o acadado no ano 1999 un incremento
nominal de 22,1 miles de millóns de pesetas que,
en termos relativos, supón un incremento do
3,9%.

En Galicia a recadación líquida do IRPF
aumentou os seus ingresos en 2000, en termos
nominais, nun 2,7%, acadando os 240,2 miles de
millóns de pesetas.

A recadación do Imposto sobre Sociedades
en 2000 foi de 115,7 miles de millóns de pese-
tas, cunha taxa de incremento respecto de 1999
do 8,7%.

A recadación do IVE en 2000  foi de 197,3
miles de millóns de pesetas, cunha taxa de varia-
ción do 2,3% respecto ó ano anterior.

Indicadores económicos de Galicia
en termos de contabilidade rexional

No cadro 5.4.4. reflíctese a evolución dos
indicadores de Galicia e España en termos de
Contabilidade Rexional 1998-99. Cabe salientar
que nestes dous anos mantense constante a par-
ticipación do VEB a prezos básicos de Galicia
respecto ó VEB a prezos básicos de España no
5,46%, ó igual que a importancia relativa do
emprego total no conxunto do Estado (7,1%).

A avaliación da contribución de cada factor
da producción ó comportamento da economía, á
eficacia productiva e á competitividade da
rexión reflíctese nos datos da productividade do
traballo (cadro 5.4.5.). ■■

